
Anteproxecto de Decreto /2021, polo que se regula a composicion e funcionamento do Conse-

llo de Centros Museisticos de Galicia.

De conformidade coa regulacion do artigo 27.18 do seu Estatuto de autonomia, a Comunidade Auto-
noma de Galicia ten asumida a competencia exclusiva en materia de patrimonio histérico, artistico, ar-
quitectonico, arqueoldxico, de interese de Galicia, sen prexuizo do que dispon o artigo 149.1.28 da
Constitucién; arquivos, bibliotecas e museos de interese para a Comunidade Auténoma, e que non se-

xan de titularidade estatal.

Asi mesmo, segundo o previsto no artigo 27.19 do Estatuto de autonomia de Galicia, a Comunidade
Auténoma ten competencia exclusiva en materia de fomento da cultura e da investigacion en Galicia,

sen prexuizo do establecido no artigo 149. 2 da Constitucion.

No exercicio da sua potestade lexislativa, o Parlamento galego aprobou a Lei 7/2021, do 17 de febrei-
ro, de museos e outros centros museisticos de Galicia, que ten por obxecto a regulaciéon dos centros
museisticos de interese para Galicia, asi como a regulacién do Sistema galego de centros museisti-
cos, presidido polos principios de coordinacién, colaboracién e complementariedade. Esta regulacion
Iévase a cabo, en todo caso, sen prexuizo do réxime de proteccion previsto na normativa de protec-
cién do patrimonio cultural que sexa de aplicacion, atendendo a natureza, titularidade, tipoloxia e com-

petencias sobre os bens.

Tratase do primeiro texto legal adicado en exclusiva aos centros museisticos en Galicia. Ata 1995, de
acordo coa clausula de supletoriedade prevista na Constitucion espafiola, a unica norma con rango le-
gal que se aplicou en Galicia en materia de museos foi a Lei 16/1985, do 16 de xullo, do patrimonio

histoérico artistico.

En 1995 nace a primeira regulacién legal dos museos na nosa Comunidade Auténoma da man do titu-
lo V da Lei 8/1995, de 30 de outubro, de patrimonio cultural de Galicia, onde se definiron as lifas
esenciais dun sistema de museos de Galicia e se introduce unha regulacién da definicion, funciéns e
réxime xuridico dos museos e das coleccions visitables. Na medida en que esta lei non foi obxecto de

desenvolvemento regulamentario, mantivo a sua vixencia e seguiu aplicandose o Decreto 314/1986,

do 16 de outubro, de regulacion do sistema publico de museos da Comunidade Auténoma, decreto

que supuxo, no seu momento, a primeira regulacion galega en materia de museos.

No ano 2016 producese a aprobaciéon da Lei 5/2016, do 4 de maio, do patrimonio cultural de Galicia,
cuxo titulo VIII regula os museos, as coleccions visitables e pon as bases xerais dunha Rede e dun
Sistema Galego de Museos. Esta nova lei supdn un paso cara adiante na proteccion legal do patrimo-

nio cultural de Galicia e, polo tanto, tamén do custodiado nos museos.

Con todo, a a nova Lei 7/2021, do 17 de febreiro, de museos e outros centros museisticos de Galicia,
supon un paso mais na necesidade de avanzar cara a definicion dun marco normativo mais amplo e
completo do sector. Para estes efectos, regulanse tres categorias especificas de centros, os museos,
as colecciéns museograficas e os centros de interpretacién do patrimonio cultural, dende unha pers-
pectiva que vai mais al6 da tradicional concepcidn de institucions de depdsito e exhibicion do patrimo-

nio, para adentrarse tamén na sua dimension social, cientifica, pedagoxica e econdémica.

A regulacion da Lei 7/2021, do 17 de febreiro, de museos e outros centros museisticos de Galicia, re-
colle, non s6 a definicién, funciéns e deberes dos centros, sendn que introduce por primeira vez unha
regulacion completa sobre aspectos que tefien que ver co seu funcionamento, ademais do seu papel

como interlocutores en dialogo permanente coa sociedade.

A lei crea no seu Titulo Il o Sistema galego de centros museisticos, ao cal dota dunha estrutura organi-
zativa composta por un 6rgano administrativo de direccién e coordinacion, que se corresponde coa
conselleria competente en materia de centros museisticos, un érgano colexiado asesor e finalmente
os distintos tipos de centros, publicos ou privados que, de conformidade co previsto no artigo 11 da lei,

pasen a integrarse no Sistema.

O artigo 10 crea o Consello de Centros Museisticos de Galicia como 6rgano colexiado asesor do Sis-
tema galego de centros museisticos, adscrito & conselleria con competencias na materia, no cal esta-
ran representados o ambito cultural e museistico da Comunidade Auténoma de Galicia con criterios de
pluralidade e representatividade das distintas modalidades de centros que regula a lei, procurando

unha presenza equilibrada entre homes e mulleres.

A lei prevé o sometemento deste 6rgano, non sé a regulacién nela contida, senén tamén a Lei

16/2010, do 17 de decembro, de organizacién e funcionamento da Administracién xeral e do sector

publico autonémico de Galicia, a Lei 40/2015, do 1 de outubro, de réxime xuridico do sector publico e

tamén a correspondente norma regulamentaria de desenvolvemento.

Tratase, en definitiva, dun 6érgano que estara presente, a través dos seus informes, en asuntos de re-
levancia para o sector, tales como a creacion de centros, a sua adhesion ao Sistema galego de cen-
tros museisticos, as normas regulamentarias ditadas en desenvolvemento da lei ou as medidas que

axuden & mellora dos centros, entre outras.

O decreto estrutirase en catorce artigos, organizados nun titulo preliminar de disposiciéns xerais e

dous numerados, tres disposicions adicionais, unha derrogatoria e duas derradeiras.

Na sua virtude, por proposta do conselleiro de Cultura, Educacion e Universidade, de acordo co Con-
sello Consultivo de Galicia, e logo de deliberacion do Consello da Xunta de Galicia na sua reunién do
dia...de ... de,

DISPONO:
TiITULO PRELIMINAR
Disposicions xerais
Artigo 1. Obxecto

Este decreto tén por obxecto regular a composicién e funcionamento do Consello de Centros Museisti-
cos de Galicia como 6rgano colexiado asesor do Sistema galego de centros museisticos, adscrito a
conselleria con competencias en materia de centros museisticos, tal como dispdén o artigo 10.1 da Lei

7/2021, do 17 de febreiro, de museos e outros centros museisticos de Galicia.
Artigo 2. Réxime xuridico

1. O Consello de Centros Museisticos de Galicia réxese polo disposto neste decreto, pola Lei 7/2021,
do 17 de febreiro, de museos e outros centros museisticos de Galicia, pola Lei 16/2010, do 17 de de-
cembro, de organizacién e funcionamento da Administracion xeral e do sector publico autonémico de

Galicia e pola Lei 40/2015, do 1 de outubro, de réxime xuridico do sector publico.

2. A consulta ao Consello de Centros Museisticos de Galicia sera preceptiva nos casos previstos na
Lei 7/2021, do 17 de febreiro, neste decreto e na normativa de aplicacion. Os seus informes non seran

vinculantes, agas disposicion expresa en contra.

Artigo 3. Funcions
Son funciéns do Consello de Centros Museisticos de Galicia as seguintes:

a) Emitir informe, con caracter preceptivo, sobre os regulamentos que se diten en desenvolvemento

da Lei 7/2021, do 17 de febreiro, de museos e outros centros museisticos de Galicia.

b) Emitir informe, con caracter preceptivo, sobre a creacion, modificacion ou supresion de centros mu-

seisticos de titularidade da Comunidade Autonoma de Galicia.

c) Emitir informe, con caracter preceptivo, sobre a creacién, modificacion ou supresion de centros mu-

seisticos de titularidade privada.

d) Emitir informe, con caracter preceptivo, sobre a incorporacién de museos, coleccions museografi-
cas ou centros de interpretacién do patrimonio cultural de natureza privada ao Sistema Galego de
Centros Museisticos.

e) Emitir informe sobre os plans relacionados coa politica museistica de Galicia.

f) Propor actuacions e iniciativas para o mellor funcionamento do Sistema galego de centros museisti-

COS.

g) Informar sobre calquera outro tipo de cuestiéns de indole museistica que poida formular a consella-

ria con competencias en materia de centros museisticos.

h) Calquera outra que se lle encomende por disposicion legal ou regulamentaria relativa ao Sistema

galego de centros museisticos.
TITULO |
Composicion e estrutura do Consello

Artigo 4. Composicion

1. O Consello de Centros Museisticos de Galicia estara composto por unha presidencia, unha vice-

presidencia, a secretaria e oito vogalias.

2. Exercera a presidencia a persoa titular da conselleria competente en materia de centros museisti-

COS.

3. A vicepresidencia sera exercida pola persoa titular da direccion xeral ou érgano superior competen-

te en materia de centros museisticos.
4. A secretaria sera exercida pola persoa titular do servizo competente en materia de museos.
5. Seran vogais do Consello de Centros Museisticos de Galicia, con voz e voto:

a) En representacion da Administracion autonémica de Galicia.

1° A persoa titular da subdireccion xeral con competencias en materia de museos.

2° Unha persoa en representacion dos museos de titularidade e/ou xestion publica autonémica,
proposta pola persoa titular da direccién xeral ou érgano superior con competencias en materia

de centros museisticos.

b) Unha persoa en representacion dos centros museisticos das entidades locais, proposta pola Fe-

deracion Galega de Municipios e Provincias.

¢) Unha persoa en representacion do Consello da Cultura Galega ou da Real Academia Galega de
Belas Artes “Nuestra Sefiora del Rosario”, por proposta dos 6rganos superiores de cada institu-
cion. Establécese a rotacién de cada érgano, coa prelacion indicada, por cada periodo de reno-

vacion.

d) Unha persoa en representacion das universidades galegas, proposta polo Consello Galego de
Universidades. Establecerase unha rotacion entre as tres universidades na seguinte orde: Uni-
versidade de Santiago de Compostela, Universidade da Corufa e Universidade de Vigo, por

cada periodo de renovacion.

e) Unha persoa en representacion dos centros museisticos de titularidade privada, proposta pola
persoa titular da direccion xeral ou érgano superior competente en materia de centros museisti-
cos. Establecerase unha rotacién entre os distintos centros por cada periodo de renovacion.

f) Unha persoa en representacion das fundacions, asociaciéns e entidades de dereito publico ou
privado, de caracter profesional, politico, sindical, cultural, educativo ou relixioso de Galicia, por
proposta da persoa titular da direccion xeral ou érgano superior competente en materia de mu-
seos. Establecerase unha rotacion entre as ditas entidades, fundacions e asociacions por cada

periodo de renovacion.

g) Unha persoa de recofiecido prestixio no ambito museistico, proposta pola persoa titular da direc-

cion xeral ou 6rgano superior competente en materia de centros museisticos.

6. Os vogais deberan asistir as sesions do pleno e, de ser o caso, as da comision permanente. Se
non lles fose posible asistir, deberan comunicarllelo ao presidente respectivo e ao 6rgano ou en-
tidade que representan.

Artigo 5. A presidencia

1. Correspdndelle a persoa que desempefa a presidencia:

a) Representar ao Consello de Centros Museisticos de Galicia.

b) Acordar a convocatoria das sesidns ordinarias e extraordinarias e a fixacion da orde do dia.

¢) Presidir as sesions, moderar o desenvolvemento dos debates e suspendelos por causas xustifi

cadas.
d) Dirimir co seu voto os empates, para os efectos de adoptar acordos.
e)  Asegurar o cumprimento das normas.
f) Visar as actas e as certificacions dos acordos do érgano asesor.

g) Exercer cantas outras funcions sexan inherentes & condicion da presidencia do érgano.

2. Nos casos de vacante, ausencia, enfermidade ou outra causa legal, a persoa que exerza a
Presidencia sera substituida pola que exerza a Vicepresidencia e, no seu defecto, pola persoa mem-
bro do consello que designe a persoa titular da conselleria competente na materia.

Artigo 6. A vicepresidencia

1. Corresponde a Vicepresidencia auxiliar a Presidencia no exercicio das suas funcions e realizar can-

tas outras lle sexan especificamente encomendadas por aquela.

2. En caso de ausencia ou enfermidade sera substituida pola persoa membro do consello que designe

a persoa titular da conselleria competente na materia.

Artigo 7. A secretaria

1. Correspondelle a persoa que exerce a secretaria do Consello:
a) Asistir as reunions con voz pero sen voto.

b) Efectuar a convocatoria das sesions do 6rgano por orde da sua Presidencia, asi como as cita-

cions aos seus membros.

c) Recibir os actos de comunicaciéon dos membros co érgano e, polo tanto, as notificacidns, peticions

de datos, rectificaciéns ou calquera outra clase de escritos dos que deba ter cofiecemento.

d) Preparar o despacho dos asuntos e redactar e asinar as actas das sesions, co visto e prace da

persoa que exercese a presidencia.
e) Expedir certificaciéns das consultas, ditames e acordos aprobados.

f) Dirixir e conservar o rexistro, arquivo, documentacion e demais servizos similares en relacion coa

actividade do consello.

g) Cantas outras funcions sexan inherentes a sua condicién de secretario ou secretaria.

2. Nos casos de vacante, ausencia, enfermidade ou outra causa legal, a persoa que exerza a secreta-

ria sera substituida por unha persoa funcionaria designada pola presidencia.

Artigo 8. Nomeamentos e cesamentos

1. O nomeamento e cesamento das persoas que ocupen as vogalias do Consello de Centros Museis-
ticos de Galicia, que non sexan por razon dos seus cargos, e das suas respectivas persoas suplentes,
correspondelle a persoa titular da conselleria con competencias en materia de centros museisticos,
por proposta dos 6rganos e entidades citados no artigo 4.

2. Os membros que o sexan por razén do seu cargo permaneceran no Consello de Centros Museisti-
cos de Galicia mentres duren nel. Os restantes membros seran nomeados/as por un periodo de catro
anos e renovaranse automaticamente por un periodo igual, agas resolucion expresa en contra da per-
soa titular da conselleria competente na materia por proposta do drgano competente, de conformidade
co artigo 4.

3. A composicion do Consello atendera ao principio de presenza equilibrada de mulleres e homes. Na
comunicacion que se realice aos 6rganos e entidades para a designacion de representantes lembrara-
selle a importancia social de tender a aquel obxectivo de igualdade.

Artigo 9. Obrigas e dereitos dos membros

1. Corresponde aos membros do Consello de Centros Museisticos de Galicia:

a) Recibir a convocatoria que contefa a orde do dia das reunidéns nos termos previstos no artigo 12.2.

b) Ter a sua disposicion a informacion sobre os asuntos que figuren na orde do dia coa antelacion re-

ferida na letra anterior.
c¢) Participar nos debates das sesions.

d) Exercer o seu dereito ao voto e formular ao/a secretario/a 0 seu voto particular, asi como expresar o

sentido do seu voto e os motivos que o xustifican.

€) Non absterse nas votacidns aquelas persoas que tefian a condicion de membros do érgano colexia-

do pola sua calidade de autoridades ou persoal ao servizo das administracions publicas.
f) Formular suxestions e preguntas.

g) Obter a informacién que precisen para cumprir adecuadamente as funcidns asignadas.
h) Manter o segredo das deliberaciéns e votacions.

i) Cantas outras sexan inherentes a sua condicion.

2. Ademais do cesamento por renovacién estipulado no artigo anterior, sera causa de cesamento

como membro do Consello o incumprimento das obrigas sinaladas neste artigo.
TiTULO Il
Funcionamento do Consello
Artigo 10. Funcionamento.

1. O Consello de Centros Museisticos de Galicia funcionara en pleno ou en comisién permanente e

pode establecer grupos de traballo especificos por razén da materia.

2. O Consello de Centros Museisticos de Galicia rexerase, en canto & stia convocatoria, deliberacions
e adopcion de acordos, polo disposto na Lei 16/2010, do 17 de decembro, de organizacion e funciona-
mento da Administracion xeral e do sector publico autondmico de Galicia, na Lei 40/2015, do 1 de ou-
tubro, de réxime xuridico do sector publico, asi como polo disposto neste decreto.

Artigo 11. O Pleno

1. O Pleno do Consello de Centros Museisticos de Galicia estara composto polas persoas que osten-

ten os cargos da presidencia, vicepresidencia, secretaria e as oito vogalias.

2. Son funciéns do Pleno do Consello as seguintes:

a) As establecidas como funciéns do Consello no artigo 10.3 da Lei 7/2021, do 17 de febreiro, de mu-

seos e outros centros museisticos de Galicia.

b) Propofier as modificacions do regulamento de funcionamento do Consello, que elevara ao 6rgano

superior da conselleria competente en materia de centros museisticos.
¢) Acordar a formacion de grupos de traballo especificos.
Artigo 12. Sesiéns do Pleno

1. O Pleno do Consello de Centros Museisticos de Galicia reunirase en sesién ordinaria unha vez ao
ano, ou en sesiodn extraordinaria por acordo da persoa titular da Presidencia ou por solicitude da mai-

oria dun terzo dos membros.

2. A convocatoria do pleno sera acordada pola sua presidenta ou presidente e notificada pola secreta-
ria ou secretario cunha antelacién minima de corenta e oito horas, agas nos casos de urxencia, nos

cales se podera reducir a vinte e catro horas, e ird acompafada da orde do dia.

3. Para a valida constitucion do 6rgano, para os efectos da realizacion de sesions, deliberacions e
toma de acordos, requirirase a presenza das persoas que exerzan a Presidencia e a Secretaria, ou
daquelas que as substituan, e da metade, polo menos, dos seus membros en primeira convocatoria e

dun terzo dos seus membros en segunda convocatoria.

4. Non podera ser obxecto de deliberacion ou acordo ningun asunto que non figure incluido na orde do
dia, agas que estean presentes todos os membros do 6rgano colexiado e sexa declarada a urxencia

do asunto polo voto favorable da maioria.

5. Os acordos seran adoptados por maioria simple de votos dos membros presentes en cada sesion,

e decidira, en caso de empate, o voto de calidade da persoa titular ou suplente da Presidencia.

6.A presidenta ou presidente podera invitar a participar nas reunions do pleno, con voz pero sen voto,

expertos en temas concretos incluidos na orde do dia.

7. A Secretaria redactara acta de cada sesion do Consello, que sera aprobada na mesma ou na se-

guinte sesion. A persoa que exerza as funciéns da secretaria podera certificar, non obstante, os acor-

dos que se adoptasen, sen prexuizo da aprobacién posterior da acta, e debera facer constar nas certi-

ficacions tal circunstancia de modo expreso.
Artigo 13. A Comision Permanente

1. A Comision Permanente sera o érgano de apoio ao Pleno do Consello de Centros Museisticos de

Galicia.

2. Estara integrada pola persoa titular da Vicepresidencia, que a presidira, pola titular da subdireccién
xeral con competencias en materia de museos e os/as presidentes/as dos grupos de traballo que se
creen. Actuara como secretaria a persoa designada para a Secretaria do Pleno do Consello, con voz
pero sen voto.

3. Son funcions da Comisidn Permanente as seguintes:

a) Proponier a Presidencia os asuntos que se deben incluir na orde do dia das reunions.

b) Elevarlle ao Pleno os informes e propostas de actuacion propias ou dos grupos de traballo.

c¢) Coordinar aos grupos de traballo.

d) Estudar os asuntos que se elevaran ao Pleno.

e) Executar os acordos adoptados polo Pleno.

f) Calquera outra funcién que lle encomende ou delegue o Pleno.

Artigo 14. Grupos de traballo

1. Constituiranse grupos de traballo especificos en razon da materia ou da tipoloxia de centros mu-
seisticos, que seran propostos pola Presidencia, por iniciativa propia ou da Comisién Permanente e a

sUa constitucion sera aprobada pola maioria dos membros do Pleno.

2. O acordo de constitucion establecera a finalidade, a duracion, que podera ser indefinida, os mem-

bros que a integren, asi como a designacién das persoas que desempenaran a Presidencia e Secreta-

ria do grupo de traballo, os medios persoais e materiais de que dispofian e, de ser o caso, 0 prazo

para a realizacion do seu traballo.

3. O estudos e informes desenvolvidos polos grupos de traballo, seran supervisados pola Comision

Permanente que os elevara ao Pleno para, se é o caso, sometelos a sua deliberacion e votacion.

4. Para a formacion destes grupos de traballo poderase solicitar a colaboracion de especialistas, de
caracter interno ou externo, cando as particulares circunstancias o requiran, de forma motivada e

seran designados/as pola Presidencia do Consello.
Disposicion adicional primeira. Prazo de constitucion

O Consello de Centros Museisticos e Galicia constituirase no prazo de tres meses, contados desde a

entrada en vigor deste decreto.
Disposicion adicional segunda. Designacion de representantes

As entidades e os organismos aos cales corresponda propor a designacion de representantes no Con-
sello de Centros Museisticos de Galicia seran requiridos para estes efectos e deben comunicar a sua
proposta a conselleria con competencias en materia de centros museisticos, no prazo dun mes desde

o dia seguinte ao da recepcion do requirimento.

Disposicion adicional terceira. Impacto econémico para a Administracion autonémica

Os membros do Consello de Centros Museisticos de Galicia realizaran as suas funciéns como parte
das funciéns inherentes do érgano que representen e no que prestan os seus servizos. Por tal motivo,
a participacion neste 6rgano colexiado e a dos especialistas a que se refire o artigo 14.4 non xerara
dereitos econdémicos aos seus membros nin indemnizacions por asistencia.

Disposicion derrogatoria. Derrogacién xeral

Quedan derrogadas cantas normas de igual ou inferior rango sexan contrarias ao contido deste decre-

to.

Disposicion derradeira primeira. Habilitacion normativa

Facultase a persoa titular da conselleria con competencias en materia de centros museisticos para di-

tar cantas disposicions sexan necesarias para o desenvolvemento e aplicacion deste decreto.
Disposicion derradeira segunda. Entrada en vigor

Este decreto entrara en vigor aos vinte dias da sua publicacién no Diario Oficial de Galicia.

Santiago de Compostela, de de
Alberto Nufiez Feijoo

Presidente

Roman Rodriguez Gonzalez

Conselleiro de Cultura, Educacion e Universidade

